
                                                   Giriş 

Ən qədim zamanlardan günümüzə qədər cəmiyyətin formalaşması və inkişafına təsir 
edən və dəyişməyən ən mühüm amil insanlar arasında güclü münasibətlərin olması, bu 
münasibətlərin sağlam formada inkişaf etdirilməsidir. İnsanlar arasındakı ən güclü 
münasibət formasının təzahürü ailədir. Ailə hər bir cəmiyyətin təməl daşıdır, özəyidir. 
Bir cəmiyyətin inkişafı onun milli-mənəvi dəyərləri əsasında formalaşır. Ailə milli-
mənəvi və əxlaqi dəyərlərin daşıyıcısıdır. Cəmiyyətin ayaqda qalması, insanlar 
arasındakı bağların daha da möhkəmlənməsi məhz düzgün ailə sistemi əsasında təşkil 
olunur. 

Azərbaycan xalqı üçün ailə xüsusi önəm daşıyır. Çünki, məhz ailə bizim keçmişimiz, 
bugünümüz və gələcəyimiz haqqında geniş təəssürat yaradır. Qədim və zəngin tarixə 
malik olan bir xalq kimi biz öz köklərinə möhkəm və qopmaz bağlarla bağlıyıq. Bunun 
kökündə isə məhz ailə sistemimizin müqəddəsliyi və möhkəmliyi durur. Ailə bizim 
üçün möhtəşəm, dərin, sarsılmaz və müqəddəs qurumdur. Ailə olmasa milli 
dəyərlərimiz və köklərimizə bağlılığımız möhkəmlənə bilməzdi. Müasir dövrdə, 
texnologiyanın inkişaf dövründə bu dəyərləri qoruyub saxlamaq getdikcə çətinləşir. 
Gənclər və yeniyetmələr arasında fikir ayrılıqları çoxalır. Məhz belə bir dönəmdə 
ailənin rolu mühüm əhəmiyyət kəsb edir. Övladlarımıza, gənclərimizə ailə dəyərlərinin 
aşılanması, milli dəyərlərimizin unudulmaması və qorunub saxlanılması üçün hər kəs 
öz öhdəsinə düşən öhdəliyi layiqincə yerinə yetirməlidir. Hər bir uşaq ailədə tərbiyə 
alır, formalaşır, inkişaf edir. Düzgün yetişdirilən hər bir uşaq, gənc, gələcəyin sağlam 
bir fərdidir. Sağlam düşüncəli övladlar yetişdirmək isə cəmiyyətin xilasıdır. Öz 
gələcəyimizi özümüz inşa etməliyik. Bunun üçün hər kəs öz öhdəsinə düşən vəzifəni 
yerinə yetirməlidir. Bunun üçün ailədə düzgün, məsuliyyətli və sevgi dolu mühit 
yaradılmalıdır. Düzgün təhsil, təlim və tərbiyə məhz belə mühitdə formalaşır. 

Ölkə rəhbərimizin ailə, qadın, uşaq siyasəti əsasında tədbirlər görülməsilə ilə bağlı 
verdiyi bir çox göstərişlər bu mövzunun aktuallığını bir daha sübut edir. Azərbaycan 
Respublikasının Prezidenti İlham Əliyevin 2006-cı il 6 fevral tarixli fərmanı ilə “Ailə, 
Qadın və Uşaq Problemləri üzrə Dövlət Komitəsi”nin yaradılması bu sahədə atılan 
addımlardan biridir. Həmçinin ailə, qadın, uşaq siyasətinə əsasən bir çox sərəncamlar, 
fərmanlar imzalanmış, beynəlxalq konvensiyalara qoşularaq müqavilələr 
imzalanmışdır. 

Ailənin sosial həyatdakı yerini və uşaq şəxsiyyətinin formalaşmasındakı rolunu 
vurğulamaq məqsədilə F.Köçərli adına Respublika Uşaq Kitabxanası bu mövzuda 
fondunda mövcud olan kitab və dövri mətbuat materiallarından ibarət geniş həcmli 
veblioqrafiya hazırlayaraq oxucuların istifadəsinə təqdim edir. 

Ailə haqqında: Görkəmli şəxsiyyətlərin dəyərli fikirləri, aforizmlər, sitatlar 

 

Öz subaylarınızı evləndirin. Bu əməllə Allah-təala onların əxlaqını gözəlləşdirər, 
ruzilərini artırar və mərdliklərini çoxaldar   

                                                                                                     Hz.Muhəmməd s.a.v. 

 

Ailə xüsusi, mürəkkəb insan münasibətləri aləmidir. Burada böyük nəzakət, həssaslıq, 
şəxsiyyətin ləyaqətinə, ailənin mənafeyinə hörmət və ehtiram lazımdır.  

                                                                                                                Heydər Əliyev 
                                                                                                              Ümummilli lider 
 

Ailə əsarəti və ailə istibdadı (zülmü) üzərinə təşkil edilən millətlər heç bir vaxt ailə 
hürriyyəti və ailə səadəti məbnaları (özülləri) üstündə qurulan millətlərlə mübarizə edə 
bilməzlər. Qadın bir millətin nisfi-mühümmünü (mühüm yarısını) təşkil edir. O, aciz 
isə, hüquqsuz və mərifətsiz olursa, millətin yarısı xəstə və məflucdur (iflicdir) - 
deməkdir.  

                                                                                         Məhəmməd Əmin Rəsulzadə 
                                                                                                          ictimai-siyasi xadim                       
 

Hər gənc ailənin gələcək səadəti birinci növbədə ailə başçısının ağıllı hərəkət 
etməsindən asılıdır.  

                                                                                                                İlyas Əfəndiyev 
                                                                                          Azərbaycan SSRİ xalq yazıçısı 

 

Ata-ananın övlada məhəbbəti sövq-təbii, övladların ata-anaya məhəbbəti isə şüurludur.                    

                                                                                                               Nəsirəddin Tusi 
                                                                                                                      filosof, alim 
 

Həqiqi ananın ən şərəfli bəzəyi ədəbli, tərbiyəli cocuqdur.  

                                                                                                       Mirzə Ələkbər Sabir 
                                                                                                                                   şair 

Həyat yoldaşı seçməkdə yanılmaq, bütün həyatı uduzmaq deməkdir.  

                                                                                                Məmməd Səid Ordubadi 
                                                                                                                şair, dramaturq 
 

Ailəni dayanıqlı edən qadın ilə kişi arasındakı eyniyyət yox, fərqdir. Məhəbbət özü də 
bu fərqin sayəsində mümkün olur.  

Bütün dünyanı gəzib səadət axtardım, – tapmayıb, kor-peşman evə döndüm. Sən demə 
o, evdə məni gözləyirmiş. 

Eyni növlü bitkilər, biri ala dağda, biri qara dağda olsa da, bir ailənin üzvü hesab 
edilirlər. Qızılgüllə tikan isə həmişə yanaşı olsalar da, başqa ailələrə aiddirlər və onların 
izdivacı istisna olunur.  

                                                                                                                     Əbu Turxan 
                                                                                                                           professor 
 

Evlilik zənciri o qədər ağırdır ki,onu ikilikdə daşımaq lazım gəlir.  

                                                                                                             Aleksandr Düma  
                                                                                                                 fransız yazıçısı 
 

Nikah zaman keçdikcə möhkəmlənə bilən yeganə əlaqə formasıdır.  

                                                                                                                        Emil Alen 
                                                                                                               fransız tənqidçisi 
 

Hər bir ailə bir tarixdir. Hətta oxuya bilənlər üçün bir dastandır. 

                                                                                                              Alfons Lamartin 
                                                                                                                       fransız şairi 
 

Evlənmək çətin deyil, evli olmaq çətindir. 

                                                                                                          Migel de Unamuno  
                                                                                                                    ispan filosofu 

Yaxşı həyat yoldaşı Allahın bizə xüsusi bir hədiyyəsidir. 

                                                                                                               Aleksandr Pop  
                                                                                                                      ingilis şairi 
 

Ailə kişi üçün bir malikanə, qadın üçün isə bir istehkamdır. 

Bütün xoşbəxt ailələr bir-birinə bənzəyir, bədbəxt ailələrin isə hərəsi bir cür bədbəxtdir.                                 

                                                                                                                      Lev Tolstoy 
                                                                                                                            rus şairi 
Ev kiçik bir mədəniyyət ocağıdır. 

                                                                                                                  Çarlz Dikkens 
                                                                                                                       ingilis şairi 
 

Kişi evin beyni, qadın isə ürəyidir.  

                                                                                                                              Volter 
                                                                                                                      fransız şairi 
 

Ailə həyatında zaman-zaman dava-dalaş olmalıdır. Çünki insanlar yalnız bu halda bir-
birlərini başa düşərlər.  

                                                                                                   Yohann Volfqanq Göte 
                                                                                                                       alman şairi 
 

Ailə həyatının gözəlliyi kimi heç bir şey yoxdur.  

                                                                                                                    Oskar Uayld 
                                                                                                                   irland yazıçısı 
 

Ailə, həyatımızın özü, dinclik və səadətimizin qaynağıdır.  

                                                                                                                   Əhməd Şahin 
                                                                                                                           professor 

Ailə, kralların belə girə bilmədiyi bir qaladır.  

                                                                                                         Ralf Uold Emerson 
                                                                                                               Amerika yazıçısı 
Ailə cəmiyyətin kristalıdır. 

                                                                                                                   Viktor Hüqo 

                                                                                                                   fransız yazıçı 

 

Ailə həyata dolğunluq gətirir, xoşbəxtlik gətirir. Lakin hər bir ailə, xüsusən cəmiyyət 
həyatına hər şeydən əvvəl dövlət əhəmiyyətli böyük iş kimi daxil olmuşdur.  

Əgər ailə quran təşkilatçı istedadlıdırsa, belə ailədə məhəbbət möhkəm olacaqdır.  

                                                                                                          Anton Makarenko 
                                                                                                      SSRİ maarifçisi, yazıçı 
 

Birinci yerdə vətən və valideynlər, sonra uşaqlar və bütün ailə, daha sonra isə yerdə 
qalan qohumlar olmalıdır.  

                                                                                                          Mark Tulli Siseron 

                                                                                                                       filosof, alim 

Ailəsinə bağlı olan, vətəninə də bağlı olar.  

                                                                                                     Lüdviq van Bethoven 
                                                                                                               alman bəstəkarı 
 

Araşdırma edildiyi zaman ancaq məlumat artırıla bilər; məlumat artırıldığında ancaq 
istək səmimi ola bilər; istək səmimi olduğunda ancaq ağıl islah edilə bilər; ağıl islah 
edildiyində ancaq xüsusi həyat yaxşılaşdırıla bilər; xüsusi həyat yaxşılaşdırıldığında 
ancaq ailə quruluşu düzəldilə bilər. Ailə quruluşu düzəldildiyində ancaq dövlət nizam 
içində idarə oluna bilər.  

                                                                                                                           Konfutsi 
                                                                                                                       Çin filosofu 

Sizin üçün onlarla ünsiyyət edəsiniz deyə öz cinsinizdən zövcələr xəlq etməsi, aranızda 
(dostluq) sevgi və mərhəmət yaratması da Onun qüdrət əlamətlərindəndir  

                                                                           Müqəddəs Qurani-Kərim kitabından 

 

 

Ailə insanlıq tarixinin ilk müəssisəsidir. Nəsillər oradan boy atır, orada böyüyür. 
Xalqlar da gücünü, bütövlüyünü ailələrə bağlayır.  

Uşaq xəyalların, arzuların ümid tumurcuğu, ailə qalasının misilsiz sevinc qaynağı, 
cənnətin qoxusunu dünyada yayan yeganə gül, millətin övladı və ilahi əmanətdir.              

                                                                                                  "Füyuzat" jurnalından 

 

Mənim ailəm bu yumruq kimi olmalıdır. Biri açılsa kəsib ataram.  

                                                                                                Böyük dayaq (film, 1962) 

 

Yaxşı dostlarla yaxşı bir ailə süfrəsində əsla yaşlanmazsınız.  

                                                                                                       İtalyan atalar sözləri 

